
ABATNAXTALAB ABAL AN PILCHIK K ’AK’NAXTALAB AXI WA'ATS ANI
JAWA’ AXE’ IN T’AJAL TIN WAL AN BICHOW

it Abatnaxtalab axi kalej ti Diario Oficial de laF  ederacion (Uw in k'al an Eyal) ti 15 a Julioti ~ 1992.

KAW AXI U EYNALEJ
Ultima reforma publicada DOF 24-04-2006

Ebal tin k'watab an uw, k'wajat an escudo ti Lab Tém.- Eyal ti Lab Tém.

CARLOS SALINAS DE GORTARI, Eyal ti L4b Tém jantini’ tin ulal an Constitucién Politica de
los Estados Unidos Mexicanos (Inkidh Uchbixtalab axi ti LAb Tom), in pidhal kin exla’ axé’ an

atiklabchik axi ti LAb Tém:
An H. Congreso de la Unién (k'ak’'nadh Mulkudh-Eyal) tin pidhamal [abal tu 6lchichik] axé’ xi
TS’EJKADH KAW
“AN MULKUDH-EYAL TI LAB TOM, IN DHUCHAL AXE’ XI ABATNAXTALAB:

ABATNAXTALAB ABAL AN PILCHIK K ’AK’NAXTALAB AXI WA'ATS ANI JAWA ’ AXE’ IN
T’AJAL TIN WAL AN BICHOW.

TITULO PRIMERO
ABATNAXTALAB ABAL Tl YANEL.

ARTICULO 1o. - Ax€’ xi abatnaxtaldb kaldhamej al an biyal kaw tin kwéntaj an k’ak’naxtalab ani
an éyal, abal jajd’chik yab kwa’al ka xalnaxin. Jayej in ulal abal jitakits tam atiklab in ejtowal kin
ko’oy an belomtalab axi kin [é'na’. Axé’ xi ts’ejkadh kaw [tu] télmiyal kin exbay jawa’ in ulal an
Constitucion Politica de los Estados Unidos Mexicanos (Inkidh Uchbixtalab ti Lab Tém) tin kwéntaj
an k’ak’naxtalab ani jawa’ axé’ in t'ajal tin wal an bichow. Jawa’ in ulal axé’ xi ts’ejkadh kaw kwa’al

kin belka’ patal an atiklabchik axi u k’waijil ti Lab Tom.

Patal jita’ in kwa’al jun i k’ak’naxtalab, kwa’al kin putuw k’al an abatnaxtalab axi in kwa’al an
bichow Lab Tom. Ni jita’ yab in ejtowal kin uluw abal yab ne’ets kin putuw k’al in uchbil axi

dhuchadh ti abatnaxtaldb, yab t'ajadh ti kwéntaj an k’ak’naxtalab axi kin ko’oy.

ARTICULO 20.- An Eyal ti L4b Tém ti tejwamédhanchal jant'onéy a ejtowal ka t'aja’ ani jawa’

jats a uchbil tin kweéntaj an k’ak’naxtalab:

a) Ka takuy an belomtalab axi mas ka kulbetna’ ani a ejtowal tit k’ak’nax kwetém o junkudh.

b) Ka takuy yab ka ko’oy ni jun i k'ak’naxtalab ani yab kit k'wajiy k’al ni jan i muke’ i atiklabchik
axi in kwa’'al jun i belomtalab.

c) Yab kwa’al kit odhndj, kit telan o kit tomolndj k’al k’e’at i atiklab expidh kom a kwa’al pil i

k'ak’naxtalab. Yab kit nixan kit kdwin tin kwéntaj an k’ak’naxtalab o belomtalab axi a kwa’al, max
yab a lé’.

Ni jita’ yab in ejtowal ti k’anchij ka ko’oy jan i t'ojlab o t'ajbilab ta ejatal, expidh kom a kwa’al pil i
k'ak’'naxtaldb. Axé’ expidh in ejtowal ka wat'ey max kin uluw axé” o k’e’at i ts’ejkadh kaw.

d) Nijita’ yab in ejtowal ti nixa’ ka pidha’ i tumin o jant'ojakits, ni ka t'aja’ jun i t'ojldb abal jun i
k'ak’naxtaldb kin jalbiy jawa’ in pakuwal o kin ayna’ ti t'ojnal. Ni jita’ yab in ejtowal ti nixa’ k'al i
tsaplab ka t'aja’ jawa’ in t'ajal jun i kK'ak’'naxtalab, max tata’ yab a lé’.

e) An Eyal yab in ejtowal ti nixa’ k'al i tsaplab ka t'aja’ jun jant’oj o ti punchij jun a jolbil expidh
kom a kwa’al jun i k'ak’naxtalab o abal a 6Inél jawa’ a belal.

f) Kit tamkun o kit mulkun abal tit k’'ak’'nax k’al k'e’at i atiklabchik ani yab jita’ kwa’al ti it'ixbédha’.

ARTICULO 30.- An Eyaltalab ti Lab Tém yab in kwa’'al ni jun k'ak’naxtalab. An Eyal in jilal abal
an atiklabchik ka k’ak’naxin kwetém o k’al k’e’at, expidh in beletnal abal axé’ xi atiklabchik kin belka’
jawa’ in ulal an ts’ejkadh kaw, kin ko’oy jun i alwa’ xe'tsintalab ani kin k'ak’na’ in uchbil axi mas. An
Eyal yab in k’anidhal ni in tdmolnal mas jun i k'ak'naxtalab ani yab in uchal an atiklabchik kin t'aja’

antsand’'.

In awil an atiklabchik -ejtil an credencial ani an pasaporte- yab kwa’al kin uluw an k’ak’naxtalab
axi in kwa’'al an atiklab.

ARTICULO 4o0.- Expidh an Eyal in ejtowal ti pidha’ jun i Gw axi kin uluw max it tdémkidh o it
kwetém. Nixé€’ xi Gw ne’ets kin ko’oy in jalbil kom ts’ejkadh jant’ini’ tin ulal an ts’ejkadh kaw.

Tam jan i atiklab kin uluw abal ne’ets kin putuw k’al in uchbil ani ne’ets kin uluw an chubaxtalab

pero talbél yab kin t'aja’, ne’ets ka odhnaj k’al an éyalchik jant’ini’ tin ulal an ts’ejkadh kaw.

ARTICULO 5o. - Jawakits tam Uw axi ka ts’ejka’ o ka kaldha’ pero kin tomolna’ axé’ xi ts’ejkadh

kaw yab in kwa’al in jalbil k'al an éyal.

TITULO SEGUNDO
TIN KWENTAJ AN BELOMTALAB

CAPITULO PRIMERO
Jant’ini’ jats jun i k ’ak’naxtalab, jant ’ini’ tin tujchal ani jant ’ini’ ti k’wajat ts ’ejkadh, jant ’ini’

tu t’ojnal

ARTICULO 60.- An éyal ne’ets kin bats’k’uw jant’ini’ jun i K'ak’naxtalab (religion), expidh tam an
Secretaria de Gobernacion kin pidha’ jun i iw axi in tejwamedhal abal jilk’'onits dhuchadh jant’ini’ tin
ulal axé’ xi ts’ejkadh kaw.

An k'ak’naxtalab ne’ets kin ko’oy in kwetém abatnaxtal tin kwéntaj k’al jawa’ in belal ani jawa’ in
exobnal. Jaja’chik ne’ets kin takuy jita’ ne’ets ti kalchix k’al an Eyal ani jita’ ne’ets kin 6k’na’ an
mulkunél axi in kwa’al. In ejtowal kin ts’ejka’ in mulkuntal al an kwenchalab axi kin 1é’na’ o jant’ini’ ti
kin Ié'na’ ani patal exladh k’al an Eyal jant’ini’ tin ulal axé’ xi ts’ejkadh kaw. Abal kin putuw jawa’ in
tsalpayal, k'alejk’ij tam belomtalab in bijiyal in €y o t'ojlabil an atiklabchik axi wa’ats altgj ti
k'ak’naxtalab.

An K’ak’naxtalab in kwa’alchik jayetsek’ij in uchbil jant'ini’ axi mas ani patal kwa’al kin putuw k’al

an ts’ejkadh kaw.

ARTICULO 7o0.- Abal jun i k'ak’'naxtaldb kin konoy ka exla’ jant’ini’ religion k'al an éyal, kwa’al

kin tejwamedha’ axé’:

I.  Axé xi Kak’naxtalab in t'ojnamal ti exdbchix ani kin punuw ti t'ajbilab jawa’ in belal.

[I. Abal in ne’dhalits bd’ i tamub tejé’ ti LAb Tom jant'ini’ k’ak’'naxtalab, exladhits k'al an
kwenchalab ani abal axé’ xi K'ak’'naxtalab in kwa’al yan i belomchik. Jayej kwa’al kin ko’oy in
K'wajiltal ti bichow Lab Tém.

lll.  Kwa'’al kin ko’oy i k’alab abal kin ejtow kin putuw k’al jawa’ in [€’ jant’ini’ i K’'ak’'naxtalab.
IV. Kwa’al kin ko’oy in kwetém abatnaxtal, jant’ini’ tin ulal an parrafo 2 k’al an articulo 60.

V. In putumal k’al jawa’ in ulal an Inkidh Uchbixtalab al an articulo 27, fracciones I ani Il.

Al an Uw in k'al an Eyal (Diario oficial de la Federacién ), kwa'al ka k'wajiy dhuchadh jin i
péjach k'al jawa’ in konoy an k'ak’naxtalab axi in 1€’ ka exla’ k'al an Eyal, jantini’ tin ulal axé’ xi

abatnaxtalab.

ARTICULO 8o.- An pilchik k’ak’naxtalab kwa’al kin t'aja’ axé’:

I. Kin belka’ ets’ey an Constitucion (Inkidh uchbixtalab) ani an Ts’ejkadh Kaw axi tana’ ti

kaldhach, jayej kwa’al kin k’ak’na’ an éyalchik ti Lab Tém.
Fraccion reformada (Ts’ejkadh pejach) DOF 24-04-260

[I. Yab kin eyendha’ an k’ak’naxtalab abal kin ata o kin konoy i tumin.
Fraccion reformada (Ts’ejkadh pejach) DOF 24-04-260

lll. Kin K'ak’na’ ets’ey axi mas an k'ak’naxtalab, jayej kin t'aja’ patal jawa’ kin ejtow abal yab ka

K'wajiy ti péjéx K’'al k’e’at i k’ak’naxtalab axi wa’ats tin puwél an bichow Lab Tom.
Fraccion reformada (Ts’ejkadh pejach) DOF 24-04-260

ARTICULO 90.- An k'ak’naxtalab in ejtowal kin t'aja’ axé’ jant’ini’ tin ulal axé’ xi ts’ejkadh kaw:

[.  Kin ko’oy in kwetém bij;

II. Kin ko'oy in kwetém abatnaxtal, kin uluw jant'ini’ ti ne’ets ti t'ojnal, ejtil: kin takuy ani kin
exobchij jita’ ne’ets ti 6k’'nomchik al nixé’ xi k’ak’naxtalab;

lll. Kin taja’ in k’ak’naxtal tin wal an bichow ani kin olna’ jawa’ in belal. Expidh yab kin tomolna’
axé’ xi ts’ejkadh kaw ni k'e’at i abatnaxtalab axi kwa’al kin tsu’uw k’al an k’ak’naxtalab;

IV. In ejtowal kin kaldha’ jawakits tam Ow axi in konoyal an éyal abal kin ejtow kin putuw k’al in
tsalapil jant’ini’ i K’'ak’naxtalab, jats max an éyal in bats’k’'uwal ani yab kin t'aja’ axé’ abal kin ata’ o
kin konoy i tumin;

V. In ejtowal ka t'6jon junkudh o kwetém abal kin télmiy o kin beletna’ abal kin ayna’ ti t'ojnal,
jawakits tam institucion (mulkuntalab) axi yab in k’al an éyalchik ejtil: an escuelas ani hospitales.
Expidh yab kin t'aja’ abal kin ata i tumin, ani kin belka’ axé’ ani an pilchik i ts’ejkadh kaw axi in
abatnal nixé’ xi instituciones;

VI. In ejtowal kin eyendha’ i atdj in k’al an bichow Lab tom, pero expidh abal kin t'aja’ i t'ajbilab
tin kweéntaj in K'ak’'naxtal ani kin belka’ patal an ts’ejkadh kaw axi kwa’al kin tsu’'uw K'al axé’ xi
atajchik.

VII. Kin bats’uw an alwa’talab axi in binal axé’ ani axi mas an abatnaxtalab.

ARTICULO 10.- Max jan i muke’ i atiklabchik in ujndm ka tamkun abal ti k’ak’nax, pero yab in
kwa’'al an Gw axi in binal an Eyal ju'taj tin tejwamedhal abal k'wajatits dhuchadh jant'ini’ religion,
jant’ini’ tin ulal an articulo 60, tam, an atiklabchik axi in t'ajamal axé’ xi t'ajbilab, kwa’al kin belka’
axé’ xi ts’ejkadh kaw. Pero yab ne’ets kin bats’'uw an alwa’talab axi in ulal axi mas an ts’ejkadh kaw

ani an articulo 9 al an fracciones 1V, V, VI ani VIl in K’al axé’ xi abatnaxtalab.

Max jun i k'ak’naxtalab in kwa’al i t'ojnalchik, kwa’al kin t'aja’ ti kwéntaj an abatnaxtalab axi u
kaw ti kweéntaj an t'ojlab.
CAPITULO SEGUNDO

Tin kwéntaj an belomchik, an 6k’nom ani an kalchixc hik.

ARTICULO 11.-Axé€’ xi ts’ejkadh kaw in ulal abal jun i atiklab in ejtowal kin uluw abal pél i belom
K’'al jun i K'ak’naxtalab, max in kwa’al 18 i tamub ani bats’k’'udhits k’al nixé’ xi k'ak’naxtaldb jant’ini’
tin ulal in abatnaxtal.

An kalchixchik k’al an k’ak’naxtalab kwa’al kin ko’oy in wa’tsintal ti Lab Tom, kin ko’oy putudh 18

i tamub ani kin ko’oy i Gw axi an Eyal kin ejtow kin tsu’'uw abal pél antsan&’.

ARTICULO 12.-Axé’ xi ts’ejkadh k&w in tsu'tal jant’ini’ 6k'nom k’al an k'ak’naxtaldb, patal an
atiklab axi ka bijiyat tand’ ani kin ko’oy putudh 18 i tamub. Ets’ey kin bijiy jun i it 6k'nom, an
k'ak’naxtalab kwa’al kin Olchij an Secretaria de Gobernacion. Max yab kin t'aja’ antsana’, tam an
Secretaria de Gobernacion ne’ets kin tsu’'uw jant'ini’ i 6k’nomchik axi in beldhal nixé” xi

k’ak’naxtalab.

ARTICULO 13.- An atiklabchik axi ti LAb Tom in ejtowal kin t'aja’ ti 6k'nom k’al jawakits tam
k'ak’'naxtaldb. Jayej in ejtowal kin t'aja’ axi tal al pil i bichow, expidh kwa’al kin tejwamedha’ abal in
ts’ejkamal in awil abal ka otsits ani ka k’'wajiy ti Lab Tém, ani abal jilnének k’al an éyal kin t'aja’ ti

ok’nom. Axé’ kwa’al kin t'aja’ jant’ini’ tin ulal an Ley General de Poblacion.

ARTICULO 14.- An atiklab axi in 6k’'ndl jawakits tam k’ak’naxtalab, in ejtowal kin pidha’ an voto
jitékits kin 1é&’na’ kin télmiy, jant’ini’ tin ulal an ts’ejkadh kaw k’al an votaciones. Pero jajd’chik, yab u
ejtowab ka takuyat abal kin t'aja’ ti éyal, expidh max kin jila’ ti 6k'nom K’al an k’ak’naxtalab. Max in
l€’ ka takuyat abal kin t'aja’ ti éyal, kwa’al kin jila’ ti 6k'nom k’al an kK’ak’naxtalab b’ i tamub ok’xidh
ka t'ajan an votaciones. Ani max in I€’ kin ko’oy jun in pulik €y al an eyaltalab, kwa’al kin jila’ ti
ok’nom K’al an k'ak’naxtalab 6x i tamub ok’xidh ka t'ajan an elecciones o tam ne’etsits kin bats’uw in
ey. Max pél i t'ojlab axi yab pulik in éy, kwa’al kin jila’ ti 6k'nom K’'al an k’ak’naxtalab akak a its’

ok’xidh ka takuyat o tam kin tujchij ti éyal.

An éyalchik yab in jilchal axi pél i 6k'nom k’al an k’ak’naxtalab abal ka otsits k’'al i t'ajbilab
politicos ni kin nixa’ an atiklabchik abal kin t6lmiy o kin pojka’ axi in I€’ ti éyal. Jayej yab in ejtowal
kKin télmiy jan i partido politico.

Max jun i atiklab kin jila’ ti 6k'nom K’al an k’ak’naxtalab, jaja’ o axi tana’ u tamkunalchik kwa’al kin
6lchij an Eyal abal yabats i 6k'nom K'al an k'ak’naxtalab. Expidh u jilchinal jan a its’ abal kin olna’.

Max jun i atiklab kin konoy abal yabats in 1€’ ti 6k’'nom ti k'ak’anxtalab, kwa’al kin ko’oy jan i

dhuchadh aw, axi kin tejwamedha’ abal jun i kalchix k’'al nixé’ xi k'ak’naxtalab, in bats’k’'uw an Uw

ju’'tdj in ulal abal yabats in 1é’ ti 6k'nom k’al an k'ak’naxtalab.

Al axé’ xi ts’ejkadh kaw in ulal abal jun i atiklab in jilal ti 6k'nom K’al an K’ak’naxtalab, al an K’ichaj
tam ka 6lchat an Secretaria de Gobernacion.

ARTICULO 15.- Ni an 6k’'nomchik ni in mam ni in tataj ni in tsakdmilchik ni in epchalchik ni in
tomkil ni an kK'ak’'naxtalab ju'taj tu tamkunal jajad’chik, in ejtowal kin bats’k’uw i k’alab k’al jun i
testamento (ts'ejkadh uw), ts’ejkadh k'al i atiklabchik axi in télmiyalak espiritualmente ti al in
k'ak'naxtal. Axé’ expidh ne’ets kin ejtow kin t'aja’, max an atiklabchik axi in ts’ejkal an dhuchadh aw
pél in tataj, in tsakamil, in epchal o primos an atiklab axi ne’ets kin bats’'uw an k’aldb. Axé’ kwa’al kin
t'aja’ jant’ini’ tin ulal an abatnaxtalab 1325 el Cddigo Civil para el Distrito Federal en Materia Comun

ani axi in ulal an ts’ejkadh kaw abal patal ti Lab Tom en Materia Federal.

CAPITULO TERCERO
Tin kwéntaj an k’alab axi in kwa’'al an k’'ak’'naxtala b

ARTICULO 16.-An kK'ak’naxtalab axi k'wajat exladh k’al an Eyal jant'ini’ tin ulal axé’ xi ts’ejkadh
kaw, in ejtowal kin kK'alna’ i k’a4lab k’al axi ka tolmiyat kin bajuw jawa’ in 1€’. An k'ak’naxtaldb ne’ets
kin ejtow kin ko’oy o kin beletna’ i k’alab, pero expidh axi in yéjenchal abal kin ejtow kin putuw k’al in

tsalapil jant’ini’ i K'ak’naxtalab.

Ni an k’ak’naxtalab ni an 6k'nomchik yab u jilnal k'al an Eyal kin k’alna’ o kin beletna’ jant’ini’ tu
t'ojondhab an estaciones de radio, television o jawakits tam medio de comunicacion a distancia.
JayetsejK’ij, yab u jilchab k’al an Eyal abal kin eyendha’ k'e’at i atiklabchik abal kin t'aja’ nixé’. An
k'ak'naxtaldb ani an 6k’'nomchik, yab jayej ne’ets kin ejtow kin ko’oy o kin t'ojondha’ ni jan i medio
de comunicacién masiva, ni kin eyendha’ k'e’at i atiklabchik abal kin t'aja’ nixé’. Jawa’ an Eyal in
jilchal kin t'aja’ an k’ak’naxtalab ani an 6k’'nomchik, pél kin kaldha’ ani kin buk’'uw i dhuchadh aw tin

kwéntaj in k'ak’naxtal.

An k'ak’naxtalab axi ka taley o kin jila’ ti t'ojnal jant’ini’ i k’ak’naxtalab, max in I€’, in ejtowal kin
wat’banchij k'e’at i k'ak’naxtalab jawa’ in kwa’al, pero kwa’al kin t'aja’ jant’ini’ tin uchbil. X&', max pél
an éyal axi in ulal abal yabats ne’ets ka t'6jon jant’ini’ i k'ak’naxtalab, jant’ini’ tin ulal an articulo 32
k'al axé’ xi ts’ejkadh kaw; tam, an Eyal ne’ets kin k'alna’ an k'alab axi an k’'ak’naxtalab ne’ets kin jila’
ani ne’ets kin eyendha’ abal kin tolmiy an atiklabchik axi in yéjenchal. Jayej, max wa’ats i k’alab o
jant'ojakits in k'al an bichow axi an Eyal in jilchij kin eyendha’ nixé’ xi k’'ak’naxtalab, tam axé’ xi

k’alab ne’ets ka wichiy tin k'ubak an Eyal tam an k’ak’naxtalab kin jila’ ti tojnal o ka taley.

ARTICULO 17.- An Secretaria de Gobernacién ne’ets kin uluw max jun i k’ak’naxtalab in ejtowal
kin bats’uw o imbdj i bienes inmuebles (jun jant'oj axi yab u ejtowab ka jalk’uyat ju’'taj ti k’'wajat, ejtil
jun i tsabal o jun i ata)). Tejé’ jats ju’'td] tu otsel an Secretaria de Gobernacion abal kin jila’ an
k’ak’naxtalab kin ts’ejka’ jun i declaratoria de procedencia, (Jun i ts’ejkadh Gw ju'taj ti an Eyal in jilal
abal jun i k'ak’naxtalab o jun i atiklab kin tujchij kin ts’ejka’ jawa’ in yéjenchal abal kin bats’'uw an

k'alab axi in [€’):

I. Tam pél i bienes inmuebles (jun jant'oj axi yab u ejtowab ka jalk’'uyat ju’tgj ti k’'wajat, ejtil jun i

tsabal o jun i atg)).
[I. Tam jun i kK'ak’naxtaldb kin bats’uw i k’alab.
IV. Tam jun i K'ak’naxtaldb ne’ets kin t'ojondha’ o kin beletna’ i k’alab axi yab jaj&’ in k'al.

V. Tam jun i bien inmueble (jun jant’'oj axi yab u ejtowab ka jalk’'uyat ju’'taj ti k'wajat, ejtil i tsabal
0 jan i ataj) pél in k’al jun i institucion (mulkuntalab) axi yab in k'al an éyal, ejtil an hospitales o

escuelas, axi an kK'ak’naxtalab in tolmiyal kin beletna’ kwetém o k’al k'e’at i atiklabchik.

vI. An solicitud de declaratoria de procedencia (Jun i ts’ejkadh Gw ju’tdj ti an Eyal in jilal abal jun
i kak’naxtalab o jun i atiklab kin tujchij kin ts’ejka’ jawa’ in yéjenchal abal kin bats’uw an k'aldb axi in
l€"), axi kin t'aja’ jun i K'ak’naxtalab, kwa’al ka tok’tsinchat k’al an éyal ok’xidh kin putuw jun a its’ K’al
ts’ejel. Max yab ka tok’tsinchat an solicitud, tam, jita’ in t'aja’ nixé’ xi solicitud in ejtowal kin tsu’uw

abal jawa’ in konoy, bats’k’unchatits. 8 de 21

Max an Secretaria de Gobernacidon ka owey mas de jun a its’ k’al ts’ejel kin tOK’tsiy jun i
solicitud, jant’ini’ tin ulal an parrafo axi ebal, kwa’al kin pidha’ jita’ in t'aja’ an solicitud jun i dhuchadh
aw axi kin uluw abal wat’eyits cuarenta y cinco i Kichdj expidh max an atiklab axi in t'aja’ an

solicitud kin konoy nixé’ xi tw.

An K'ak’naxtalab kwa’al kin élchij an Secretaria de Gobernacion tin kwéntaj k’al patal an bienes
inmuebles (jun jant’'oj axi yab u ejtowab ka jalk’'uyat ju’'tdj ti kK’'wajat, ejtil i tsabal o jun i ataj) axi in
kwa'al, axé’ pél abal ka Jilk'on dhuchadh jawa’ in kwa’al. Jayej, an k’ak’'naxtalab kwa’al kin putuw
k'al patal an abatnaxtalab tin kwéntaj an k'alabchik.

ARTICULO 18.-An atiklabchik axi uchbiyamej k’al an éyal abal kin ts’ejka’ an Uw axi in yéjenchal
jun i K'ak’'naxtalab abal kin ejtow kin ko’oy jan i bien inmueble (jun jant'oj axi yab u ejtowab ka
jalk’uyat ju’taj ti K'wajat, ejtil jun i tsabal o jun i ataj), kwa'al kin konchij an k'ak’naxtalab an
declaratoria de procedencia (Jun i ts’ejkadh Gw ju’taj ti an Eyal in jilal abal jan i K'ak'naxtalab o jin i
atiklab kin tujchij kin ts’ejka’ jawa’ in yéjenchal abal kin bats’uw jun i an k'aldb axi in 1€”) o an Uw axi
in koniyal an articulo 17 in K'al axé’ xi ts’ejkadh kaw. Al nixé€’ xi aw in ulal abal an éyal in jilal ka

t'ajan jawa’ u koniyab.

An atikldbchik axi uchbiyamej k’al an éyal abal kin t'aja’ an t'ojlab axi in ulal ebal, kwa’al kin 6lchij
an Registro Publico de la Propiedad jant'onéy ne’ets kin t'aja an k'ak’naxtalab k'al an k'alab axi
ne’ets kin bats’uw o kin ko’oy. Antsana’, an éyalchik k’al an Registro Publico ne’ets kin dhucha’ axé’
xi olchixtalab.

ARTICULO 19.- Jawa’ in ulal an ts’ejkadh kaw tin kwéntaj an impuestos (jalbixtalab), pél abal an

empresas, an atiklabchik ani jayej abal an k’alab axi in kwa'’al jun i k’ak’naxtalab.

ARTICULO 20.- An k’ak’naxtalab kwa'’al kin takuy ani kin dhucha’ al an Secretaria de Desarrollo
Social ani an Consejo Nacional para la Cultura y las Artes, axi ne’ets kin beletna’ an templos (ataj
axi bijidhits abal ka tamkun), an monumentos arqueolégicos, artisticos o historicos axi pél in k'al an
bichow Lab Tém. An k'ak’naxtalab kwa’al kin beletna’ lej alwa’ an k’'alab axi kin ko’oy tin k’'ubak,
antsand’ jant’ini’ tin ulal an ts’ejkadh kaw axi in abatnal axé’.

An K’ak’naxtalab ne’ets kin ejtow kin eyendha’ an k'alab in k'al an bichow Lab Tom, jats max ka
jilan k’al an Gobierno ani kin t'aja’ jant’ini’ tin ulal an Ley General de Bienes Nacionales ani an Ley
Federal sobre Monumentos y Zonas Arqueoldgicas, Artisticos e Histdricos, ani jayej jawa’ kin uluw

jawakits tam ts’ejkadh kaw tin kweéntaj axé’.

TITULO TERCERO
TIN KWENTAJ AN T’AJBILAB AXI IN T AJAL AN K'AK'NAXTALAB TIN WAL AN BICHOW

ARTICULO 21.- Jawakits tam t’ajbilab, ajib o tamkuntalab axi kin t'aja’ jun i k’ak’naxtalab, kwa’al
kin t'aja’ al an templo (atdj axi bijidhits abal ka tamkun). Tam junchikil, an belomchik ne’ets kin ejtow
ka tamkun al pil i atdj, expidh kwa’al kin belka’chik jawa’ in ulal axé’ ani k’e’at i ts’ejkadh kaw, axi in

olnal tin kweéntaj axé’.

Tam junchikil, an k’ak’naxtalab in ejtowal kin eyendha’ i medios de comunicacion masiva (ejtil an
radio ani television), abal k’'e’at i atiklabchik kin exla’ jawa’ in t'ajalchik. Pero an Secretaria de
Gobernacioén, kwa'’al kin uluw max in ejtowal kin t'aja’ axé’ o ibdj. Jawa’ yab jayk’i’ ne’ets kin ejtow
kin taja’ an k’ak’naxtalab, pél kin eyendha’ an radio o television abal kin wat’ba’ i t'ajbilab tin

kwéntaj in bélomtal al an K’ij axi uchbidhits abal an éyal.

Tam jun i k'ak’'naxtalab kin wat'ba’ in bélomtal ti medios de comunicacion (jant’'ini’ an radio o
television), patal axi u t'ojnal tand’: an dhabal, an organizadores (axi in ulal jant'ini’ ti ne’ets ka
wat’baj nixé’ xi t'ajbildb), an patrocinadores (axi in binélchik i tumin abal ka t'6jon an medios de
comunicacion [jant'ini’ an radio ani television]), kwa’al kin belka’chik jawa’ in ulal an ts’ejkadh kaw
tin kweéntaj axé’chik xi t'ajbilab k’al an k’ak’naxtalab axi junchikilk’ij u wat’bab.

Yab in ejtowal kin t'aja’ i tamkuntalab tin kwéntaj i politica an al templos.

ARTICULO 22.-Tam an K'ak’naxtaldb kin Ié'na’ ka tamkun al k'e’at i ataj o bichow, kwa’'al kin
Olchij an éyal k’al nixé’ xi kwenchal o bichow tin kwéntaj nixé’ xi tamkuntalab’, k'al 15 i k’ichaj ok’xidh
kin t'aja’. Kwa’al kin élchij an hora, an its’, an atdj ju’'tdj ti ne’ets ka tamkun ani jale’ ti ne’ets ka
tamkun.

An éyal in ejtowal kin t'apchij ka tamkun jan i k’ak'naxtalab yab t'ajadh ti kwéntaj max in
olchamalits an Eyal; pero jawa’ kin uluw an éyal kwa’'al ka k'wajiy kaldhach ti ts’ejkadh kaw, kom in
t'ojlabil pél kin beletna’ abal an atiklabchik ka k'wajiy alwa’, ani in xe’tsinal. Jayej kwa’al kin beletna’
in junkudhtal an atiklabchik al an kwenchal o bichow, abal patal kin belka’ an ts’ejkadh kaw ani kin

k’ak’na’ in uchbil axi mas.

ARTICULO 23.- An K'ak’'naxtalab yab in kwa’al jale’ ti kin Olchij an éyalchik tam kin t'aja’ axé’ xi
t'ajbilab:

l. Tam an atikldbchik u tdmkunal ju’'tdj tin ujndmits;

Il. Tam an atiklabchik u k’alel tin k’ima’ k’e’at i k’'wajil abal kin t'aja’ jun i tamkuntalab tin

kwéntaj in k’ak’naxtal, ani
Il. Tam an K'ak’naxtalab u tamkunal al jan i atgj ju’'taj ti yab u jilchinal ka otsits jitakitsk'ij.

ARTICULO 24.- Tam kin tujchij ka eyendhaj jun i templo (atdj axi bijidhits abal ka tamkun),
kwa’al kin 6lchij an Secretaria de Gobernacion, yab kwa’al ka wat’ey jun inik laju a K'ichgj tam an
éyal u t'ojnal, talbél tin tujchamal kin eyendha’. Jayej kwa’al kin aynanchij kin putuw k’al patal jawa’
in konoyal an ts’ejkadh kaw abal an atajchik axi bijidhits abal ka tamkun.

TITULO CUARTO
TIN KWENTAJ AN EYALCHIK

ARTICULO 25.-An Secretaria de Gobernacién, antsand’ jant'ini’ ti uchbiyamej k’al an Poder
Ejecutivo Federal, kwa’al kin beletna’ abal patal an k'ak’'naxtalab kin putuw k'al axé’ xi ts’ejkadh
kaw. An atiklab axi in kwa’al jun in éy ti municipios, estados ani Distrito Federal, ne’ets kin télmiy an
Gobierno Federal (Eyal tin Puwél an Lab Tém), abal an k’ak’naxtalab kin putuw k’al patal jawa’ in

konoyal axé’ xi ts’ejkadh kaw.

An atiklabchik axi in kwa’al jun in éy ti federacion (tin puwél an bichow Lab Tom), ti estados ani ti

municipios, yab kwa’al ka otsits k’al ni jun i t'ajbilab axi pél in k'al an k’ak’naxtalab.

An atikldbchik axi in kwa’al jun in éy ti federacion (o tin puwél an bichow L4b Tém) ti estados ani
municipios, yab ne’ets kin ejtow ka K’alej jantini’ i kalchix k’al an Gobierno (Eyal), al an tamkuntalab
o t'ajbilab axi in t'ajal jan i K'ak’'naxtalab. Max pél jun i t'ajbilab axi in kwa’al kin tsu’'uw k’al an
eyalchik axi pil i pulik bichow (pais), expidhK’ij kwa’al kin putuw k’al in t'ojlabil jant’ini’ tin ulal an

ts’ejkadh kaw.

ARTICULO 26.- An Secretaria de Gobernacion kwa'al kin ko’oy itmédhach an registros, ju’'tj tin
olndl jant'oj tam k'ak’naxtalab wa’ats ti Lab Tom ani jant'oj tam bienes inmuebles (jun jant'oj axi yab
u ejtowab ka jalk’uyat ju’tdj ti K'wajat, ejtil jun i tsabal o jan i atdj) in kwa’alchik.

ARTICULO 27.- An Secretaria de Gobernacion ne’ets kin ejtow ka ts’ejkan k’al an atiklabchik axi
in kwa’al jun in éy K'al K’'alejK’ij tam estado ti Lab Tom, abal kin t'aja’chik ka putun axé’ xi ts’ejkadh

kaw.

K’alejk’ij tam an atiklabchik axi in kwa’al jun in éy ti estados o municipios, kwa’al kin bats’uw jun i
solicitud in k'al an k’ak’naxtalab, tin kwéntaj an tamkuntaldb o ajib axi yab ets’ey in t'ajal, antsana’
jant’ini’ tin koniyal axé’ xi ts’ejkadh kaw ani in abatnaxtal. Nixé’ xi atiklabchik, axi in kwa’al jun in éy ti
estados o municipios kwa’al kin 6lchij an Secretaria de Gobernacion jawa’ k’'wajat ti t'ajnal abal kin
putuwchik k'al axé’ xi ts’ejkadh kaw ani in abatnaxtal, jats max wa’ats jun i convenio (jun i Uw axi in

ts’ejka’chik ok’xidh) k’al an secretaria de Gobernacion.

ARTICULO 28.- An Secretaria de Gobernacion in ejtowal kin télmiy kin ts’ejka’chik an

problemas axi in kwa’al k'ak’naxtalab ani kwa’'al ka t'ajan axé’

I. An K'ak’'naxtalab axi in tsalpayal abal odhnamej k’al k'e’at i k’ak’naxtalab, kwa’al kin olna’ k’al
an Secretaria de Gobernacion.

Il. An Secretaria de Gobernacion ne’ets kin t'aja’ ti kwentaj axe’ xi kaw ani ne’ets kin kaniy axi
junakej an k’ak’naxtalab abal kin tok’tsiy jawa’ in t'ajamal, u jilchinal laju a Kichaj (tam an Eyal u
t'ojnal) talbél tam ka élchat abal kin t'aja’ axé’.

Jayej ne’ets ka kaniyat tsablom an k’ak’naxtalab abal ka tamkun ani kin ts’ejka’ an problemas tin
tamét an éyalchik o axi in kalchiyal an Secretaria de Gobernacion. Yab kwa’al ka wat'ey mas Kk'al
jun inik laju a K’ichaj ma tam ti t'ajan an queja.

[ll. Al an tamkuntalab axi uludhits ebal, an Secretaria de Gobernacion ne’ets kin ucha’ tsablom
an k’ak’naxtalab abal kin ts’ejka’chik an problemas axi in kwa’al. Max yab ka ts’ejkanchik, ne’ets kin
bijiy an Secretaria de Gobernacién kin t'aja’ ti juez.

IV. Max tsablom an k’ak’naxtalab kin jila’ abal an Secretaria de Gobernacion kin t'aja’ ti juez,
abal kin ts’ejka’ an problemas axi in kwa’al, tam, ne’ets ka t'ajan jant’ini’ ti ok’xidhits in uldmal an
Secretaria de Gobernaciéon. Max yab ka t'ajan antsand’, tam an k'ak’naxtalab axi in kwa’al an
problemas, ne’ets kin ejtow ka K’alej ti Tribunales competentes (axi uchbidh) abal ka tolmiyat ka
k’ak’nanchat in derechos (uchbil). Axé’ kwa’al ka t'ajan jant’ini’ tin ulal an Constitucion Politica de
los Estados Unidos Mexicanos (Inkidh Uchbixtalab axi ti Lab Tém), articulo 104, fraccion |, apartado
A.

An K’ak’'naxtalab yab in yéjenchal kin t'aja’ patal jawa’ in ulal axi articulo abal kin ejtow ka k'alej
k'al an tribunales.

TITULO QUINTO
JAWA’ U WAT’EL TAM YAB KA BELKAJ AN TS ’EJKADH KAW ANI TAM KA KONOYAT KA
TSU’TAT JUNILEK ’IJ AN JOLBIXTALAB

CAPITULO PRIMERO
Jawa’ u wat’el tam yab ka belkaj an ts ’ejkadh kaw
ARTICULO 29.- An atiklabchik axi k'wajat kK’al jun i k’ak’naxtalab u jolbinal max kin t'aja’ axé’

I. Max ka tamkun abal ka t'ilmats tin kwéntaj i politica, jayej max ka kawin alwa’ o kidhab tin
kwéntaj an atiklabchik o partido politico axi in 1€’ kin ko’oy in éy al an gobierno (Eyaltalab).

[I. Max kin odhna’ an simbolos patrios.

[ll. Max jun i k'ak’naxtalab kin exa’ tin kwetémtal o tolmidh K’al jitakits, kin ko’'oy i k'alab, i

permisos (Pél jun i Gw axi u pidhnal jun i atiklab k’al an éyal, abal kin ejtow kin t'aja’ o kin ko’oy
jawa’ in 1€’) axi yab in yéjenchal abal kin t'aja’ in t'ojlabil jant’ini’ i k’ak’naxtalab.

IV. Max kin ucha’ axi mas an atiklabchik kin t'aja’ jun jant’oj axi kin odhna’ in ejatal.
V. Max kin odhna’ jitakits K'al i kaw o kin nixa’ kin t'aja’ jun jant'oj kidhab abal kin ejtow kin
putuw k’al in tsalapil jant'ini’ i k’ak’naxtalab.

VI. Max jun i k'ak’naxtalab kin uluw abal pél jun i religion (k’ak’naxtalab), pero yab in kwa’al an
Gw axi in bindl an Secretaria de Gobernacion, ju'tdj tin tejwamedhal abal k'wajatits dhuchadh
jant’ini’ i religion (K’ak’naxtalab).

VII. Max an k'ak’naxtalab kin eyendha’ in k'alabil abal kin t'aja’ k'e’at i t'ajbilab ani yab axi
in uluw ti declaratoria de procedencia (jun i ts’ejkadh Ow ju’taj ti an Eyal in jilal abal jun i
k'ak’naxtaldb o jun i atiklab kin tujchij kin ts’ejka’ jawa’ in yéjenchal abal kin bats’uw an k’alab axi in
1€").

VIII. Max an k’ak’naxtalab kin exa’ kin t'aja’ i t'ajbildb axi yab in kwa’al kin tsu’uw ni jant’oj
K’'al jun i K'ak’naxtalab, ani patal axé’ kin tejwamedha’ abal yabats in t'ajal jawa’ in tomnalak kin t'aja’
jun i kak’naxtalab.

IX. Max tam ka tamkun ti k’ak’nax, ka k’wajiychik ti t'ilom walim tin kwéntaj i politica.

X. Max an Kak’naxtaldb kin t'aja’ i tamkuntaldb abal kin tomolna’ an ts’ejkadh kaw o an

éyalchik.

XI. Max kin t'aja’ o kin jila’ abal k'e’at i atiklabchik kin odhna’ an k'alab axi an k’ak’naxtalab in

eyendhal ani pél in k’al an bichow Lab Tém. Jayej max yab kin beletna’.
XIl. K’e’at i t'ajbildb axi k'wajat al axé’ ani k’e’at i ts’ejkadh kaw.
ARTICULO 30.- Tam ka t'ajan kin jalbiy in jolbil jun i atikldb kwa’al ka t’'ajan axé’:

Jant’ini’ tin ulal an Reglamento, ne’ets ka bijiyat junchik i atiklab axi u t'ojnal ti Secretaria de
Gobernacién abal kin tsu’'uw an jolbinél. Ani ne’ets kin t'aja’ kin jalbiy in jolbil, jant’ini’ ti kin uluw an
mayoria k’al axi K'wajat al nixé’ xi muke’.

I. An atiklabchik axi takuyat kin tsu’'uw axé’ xi t'ajbilab, ne’ets kin élchij axi jolbidh jawa’ tam
ts’ejkadh kaw jats axi yab in belkamal. Ne’ets kin ucha’ abal in kwa’al laju b6’ a K’ichaj, axi in tujchal
talbél ka t'ilmatschik k'al jaja’, abal ka k’alej k’al an atiklab axi in ulal an fraccion 1 abal kin k’aniy in
uchbil (derechos) ani kin tejwamedha’ abal yab chubax an jolbintalab axi u uxnal.

II. Talbél ka wat’ey an laju bo’ i K'ichdj jant’ini’ ti uluwat ebal, an atiklabchik axi takuyat k’'al an
Secretaria de Gobernacion kin tsu’uw nixé’ xi t'ajbilab, ne’ets kin olna’ jant'onéy ne’ets ka t'ajchin an
atiklab axi yab in belka’ an ts’ejkadh kaw. Axé’ ne’ets ka t'ajan bélakits max an atiklab K’alej kin
k’aniy in uchbil (derechos) o imb4j. Pero max an atiklab ka k’alej kin k'aniy in uchbil (derechos), an
atiklabchik axi takuyat kin tsu’'uw axé’ xi t'ajbilab kwa’al, kin t'aja’ ti kwéntaj an pruebas axi kin bina’
nixé’ xi atiklab.

ARTICULO 31.— Tam ka t’ajan kin jalbiy in jolbil jan i atiklab, kwa’al ka t'ajan ti kwéntaj axe’:
I. Jawa’ jats in jolbil an atiklab ani max lej pulik.

II. Kwa’al kin tsu'uw max jawa’ wat'ey, pélak i motivo abal ka tsakuy an atiklabchik axi ti
kwenchal.

[ll. Jant’ini’ jats axé’ xi atiklab, ts’ejwantal o imb4j, ma ju’taj ti exoblats.

IV. Max in jek'omnamalitsak axé’ xi ts’ejkadh kaw.

ARTICULO 32.- An Eyal ne’ets kin t'aja’ kin jalbiy in jolbil jita’ yab in belkamal an ts’ejkadh kaw,

jant’ini’ tin ulal tejé’, talbél kin t'aja’ ti kwéntaj jawa’ in ulal an articulo axi ebal:
I.  Apercibimiento. (Dhuchadh Gw ju’tdj ti an Eyal in uchal jun i k'ak’naxtalab o atiklab: «Max ka
t'aja’ axé’, ne’ets ka wat’'a’ axé’»).

II. In ejtowal kin jalbiy ma 20.000 veces, jawa’ in atal jant’ini’ salario minimo jun i atiklab axi u
k’'wajil ti Distrito Federal,

[ll. ka mapchin jun i wé’ o abal ets’ey an atgj ju’taj tu tamkunal ti I,

IV. Ka tixk’'anchat abal ets’ey, an uchbilab axi an Eyal in pidhal an k’ak’naxtalab. Axé’ ne’ets kin

ejtow ka t'ajan tin puwél an Lab Tém, al jun estado, al jun i municipio o al jun i kwenchal; ani,

V. ka tixk'anchat jun i wé’ o abal ets’ey, an Gw ju’'tdj tin ulal abal k'wajatits dhuchadh jant’ini’

religion.

An Secretaria de Gobernacion ne’ets kin t'aja’ ti kwéntaj abal ka putun patal jawa’ in ulal ebal,

ani kwa’al kin t'aja’ jant’ini’ tin ulal an articulo 30 in k'al axé’ xi ts’ejkadh kaw.

Tam an kKak’'naxtalab ka mapchin abal ets’ey an atdj ju'taj tu 6l, ani axi atdj pél in k'al an
Gobierno, tam an Secretario de Desarrollo Social ne’ets kin tsu’uw jant’oj ne’ets kin t'aja’ k’al nixé’ xi
k'alab, jant’ini’ ti kin uluw an ts’ejkadh kaw tin kwéntaj nixé’ xi t'ajbilab, pero ok’ox kwa’al kin konoy

jant'onéy in tsélpayal an Secretaria de Gobernacion.

CAPITULO SEGUNDO

Tam jan i k *ak’naxtalab kin konchij an Eyal kin tsu  ’uw junilek ’ij an jolbixtalab

ARTICULO 33.- Jun i K'ak’naxtaldb in ejtowal kin konoy ka tsab tsu’chin an t'ajbildb k’'al axi ti
walbiyat, antsana’ jant’ini’ tin ulal axé’ xi ts’ejkadh kaw. An Secretaria de Gobernacion kwa’'al kin
exla’ tam an k’ak’naxtalab kin t'aja’ axé’. Jaja’chik, kwa’al kin abchij jun i Gw (recurso de revision) an
Secretaria de Gobernacion o an atiklabchik axi takuyat kin tsu’'uw axé’ xi t'ajbildb. In kwa’al 20 a
K'ichaj (tam an éyal u t'ojnal) abal kin t'aja’ axé’, axi u ajiyab, talbél ti ka uchan in jolbil. Max an
k'ak’naxtalab kin pidha’ an Gw jun i éyal axi yab pél an Secretaria de Gobernacion, yab kwa’al ka
wat'’ey mas K’al laju i K’ichaj, (tam an éyal u t'ojnal), abal axé’ xi éyal kin abchij an Secretaria de

Gobernacién axé’ o jawakits tam Gw axi pidhan K’al an k’ak’naxtalab abal kin k’aniy in uchbil.

Expidh an k’ak’naxtalab o an atiklabchik axi in ats’al odhnamej k’'al an Eyal, [k’al an jolbixtalab
axi punchin kin jalbiy], in ejtowal kin konoy ka tsab tsu’chin an t'ajbilab k’al axi ti walbiyamej, kwa’al

kin wilk’a’ jant’ini’ tu odhnab k’al axé’.
ARTICULO 34.- An éyal axi kin ok’na’ axé’ xi t'ojlab, kwa’al kin t'aja’ ti kwéntaj jawa’ in koniyal

an k’ak’naxtalab. Max jaja’chik kin tsu’uw abal wat’eyits an K’ij abal kin konoy axé€’, tam, yabats

ne’ets kin t'aja’ ti kwéntaj jawa’ u koniyab.

Max jawa’ u koniyab yab ejtidh o yab ts’ejkadh alwa’, an Eyal axi kin 6k’na’ axé’ xi t'ojlab, ne’ets
kin ucha’ an religion abal in kwa’al laju i K'ichdj, talbél ti ka uchan kin tajaxmédha’ o wilk'a’ jawa’ in
koniyal ti iw. Ne'ets ka uchan lej tekedh, abal max ka owey mas k’al laju a k’ichaj kin t'aja’ axé’, pél

jant’ini” max yab jayk’ij in konoy ka tsab tsu’chin an t'ajbilab k’al axi ti jolbiyame;j.

Jawa’ ka takuyat ka t'ajan tam ka tsu’chin junilek’ij an t'ajbilab k'al axi ti jolbiyamej an
k’ak’naxtalab, ne’ets kin ejtow kin tajaxbédha’ jawa’ uluwat ok’ox, pero jayej in ejtowal ka tixk’'anchat

in jalbil o ka jalk'unchat jun i weé’

ARTICULO 35.- An éyal axi kin 6k’na’ axé’ xi t'ojlab, ne’ets kin ts’ejka’ jun i Uw ju’taj ti kin olna’
abal in bats’'wal an solicitud axi in t'aja’ an k'ak’naxtalab abal ka tsab tsu’chin an t'ajbilab k’al axi ti
jolbiyamej. Al nixé’ xi tw ne’ets kin dhucha’ abal biyat k'wajat in t’ajal ti kwentaj an t’ajbilab k’al axi ti
jolbiyamej an k’ak’naxtalab, an kdw axi uluwat ok’ox yab in kwa’al in jalbil, jats max an k’ak’'naxtalab
axi jolbidh antsand’ ti kin konoy ani max in ejtowal ka bats’k’'unchat jawa’ in konoyal. Yab ne’ets ka
ejtowat ka tixk’anchat in jalbil an kdw axi uluwat ok’'ox, max axé’ in odhnal an kwenchalab, an

ts’ejkadh kaw axi kwa’al kin belka’ patal an atiklabchik 0 max axé’ t'ajat in ts’ejkal an k'a’al problema

In ejtowal ka uluwat abal an k'a’al kaw yab ne’ets kin ko'oy in jalbil, biyat k’'wajat ti tsab tsu’tab
an t'ajbildb k’al axi ti jolbiyamej an k’ak’naxtalab. Pero max axé’ ne’ets kin chi'dha’ i problemas o in
odhndl K’e’at i atiklabchik o instituciones (Tamkuntalab), tdm, an éyal axi in 6k’nal nixé’ xi t'ojlab,
ne’ets kin uluw jay i tumin ne’ets kin bina’ an k’ak’naxtalab, abal kin jalbiy an atiklabchik axi in
odhnamal, jats max an tsabchil kaw axi ka uluwat kin tejwamedha’ abal an k’ak’naxtalab chubax

jolbinének ani in odhnamal k’e’at i atiklabchik.

ARTICULO 36.- Max axé’ xi ts'ejkadh kaw yab in 6Inél jant'oj ne’ets ka t'ajan al jun i caso
particular, ne’ets ka t'ajan jawa’ in ulal an Cédigo Federal de Procedimientos Civiles, jats max nixé’

xi abatnaxtalab yab in tomolnal axé’ xi ts’ejkadh kaw.

TRANSITORIOS

(Abatnaxtalab axi u wat ’elk’ij)

ARTICULO PRIMERO. Axé’ xi ts’ejkadh kaw ne’ets kin ko’oy in jalbil jun i K’ichaj talbél ka

kaldhaj al an Diario Oficial de la Federacion (Uw in k'al an Eyal ).

ARTICULO SEGUNDO.- Yabats in kwaal in jalbil axé’chik xi ts’ejkadh kaw: an Ley
Reglamentaria del Articulo 130 de la Constitucion Federal, dhuchadh al an Diario Oficial de la
Federacion (Uw in k'al an Eyal) ti 18 a enero ti 1927; an Ley que Reglamenta el Séptimo Parrafo
del Articulo 130 Constitucional, axi in 6Inél jay i pale’chik in ejtowal ka t'ojon ti Distrito Federal o tin
puweél an Lab Tom jant'ini’ pale’, dhuchadh al an Diario Oficial de la Federacion ti 30 a diciembre
ti 1931; la Ley que Reforma el Cédigo Penal para el Distrito Federal y Territorios Federales sobre
delitos del fuero comun y para todo el pais sobre delitos contra el Gobierno que manda en todo el
pais, axi dhuchadh ti Diario Oficial de la Federacion ti 2 a Julio ti 1926; an ts’ejkadh kaw axi in
olnél abal wa’ats jan i K'ij ju’'tdj tin ejtowal kin t'aja’ jan i solicitud abal kin beletna’ an templos axi
yabats ne’ets ka eyendha’ abal ti k'ak’'nax, olchixtalab axi dhuchan ti Diario Oficial de la
Federacion ti 31 a diciembre ti 1931.

ARTICULO TERCERO -Yabats in kwa'al in jalbil axé’chik xi ts’ejkadh kaw: Ley de
Nacionalizacidon de Bienes, axi in abatnal ti fraccion Il k’al an Articulo 27 Constitucional. Axé’ Xi
ts’ejkadh kaw dhuchan ti Diario Oficial de la Federacion ti 31 a diciembre ti 1940. Jayej yabats in

kwa’al in jalbil k’'e’at i ts’ejkadh kaw axi kin tomolna’ an ts’ejkadh kaw axi wilk’amej al axé’ xi tw.

ARTICULO CUARTO.- Jawékits tam Gw axi k'wajat ti ts’ejkab abal an bichow Lab Tém kin
k'alna’ talchik i bienes (k’'aldb), kwa’al ka t'ajan jant’ini’ tin ulal an Ley de Nacionalizacion de Bienes,
axi in abatnal ti fraccion Il k'al an Articulo 27 Constitucional. Nixé’ xi ts’ejkadh kaw dhuchan ti Diario
Oficial de la Federacion ti 31 a diciembre ti 1940.

ARTICULO QUINTO.- Tam ka kalejits axé’ xi ts’ejkadh kaw, an atiklab axi tal al pil i pulik
bichow, ne’ets kin ejtow kin t'aja’ ti 6k'nom k’al jun i k'ak’naxtaldb, biyat u tsu’chab max tekedh in
awil abal ka kK'wajiy ti Lab Tém, jats max u bats’k’'uwab jant'ini’ 6k'nom k’al an k'ak’naxtalab tam ka
dhuchan al an Secretaria de Gobernacion o jaja’chik tin kwetémtal kin 6lchij an Secretaria abal pél i

ok’nom.

ARTICULO SEXTO.- An bienes inmuebles (jun jant'oj axi yab u ejtowab ka jalk’uyat ju’'tgj ti
K'wajat, ejtil jun i tsabal o jun i ataj), axi an k’ak’naxtalab in eyendhalchik xé’ ta k’ichaj, pero pél in
k'al an bichow Lab Tom, belej ne’ets ka éyan abal nixé’ xi tsalap; pero kwa’al kin t'aja’ an solicitud
k’al an Gobierno abal ka dhuchan jant’ini’ i religion; expidh u jilchab jun i tamub abal kin t'aja’ axé’,

talbél tam ka kalej axé’ xi ts’ejkadh kaw.

ARTICULO SEPTIMO.-Junax k'al an solicitud abal ka exla’ jant’ini’ religion, an k’ak’naxtalab
kwa’al kin bina’ jun i aw ju’taj ti kin olna’ an bienes inmuebles (jun jant'oj axi yab u ejtowab ka
jalk’'uyat ju’'taj ti K'wajat, ejtil jun i tsabal o jun i ataj) axi in kwa’al ani in tsélpayal kin bina’ abal kin

ko’oy in K'alabil jant’ini’ k’ak’naxtalab.

Talbél tam an k’ak’naxtalab ka exlajits jant'ini’ religion, an Secretaria de Gobernacion in kwa’al
akak a its’ abal kin bina’ an declaratoria general de procedencia (jun i ts’ejkadh Gw ju'taj ti an Eyal
in jilal abal jun i kK’'ak’naxtaldb o jun i atiklab kin tujchij kin ts’ejka’ jawa’ in yéjenchal abal kin bats’uw
jun i an k'aldb axi in 1€’), jats max in putuwal K’'al axé’ xi ts’ejkadh kdw. An bienes inmuebles (jun
jant'oj axi yab u ejtowab ka jalk'uyat ju’taj ti K'wajat, ejtil jun i tsabal o jun i ataj), axi jan i
k'ak’'naxtalab kin lé’'na’ kin ko'oy talbél tam ka exlajits jant’ini’ religion, kwa’al kin ko’oy an

declaratoria de procedencia antsand’ jant’ini’ tin ulal an articulo 17 k’al axé’ xi ts’ejkadh kaw.

Lab Tém, D.F., 13 a julio ti 1992.- Diputado Gustavo Carbajal Moreno, Presidente.- Senador
Manuel Aguilera Gomez, Presidente.- Diputado Jaime Rodriguez Calderén, Secretario.- Senador

Oscar Ramirez Mijares, Secretario.- Firmas.

Nana’ u binal axé’ xi ts’ejkadh kdw abal ku putuw jawa’ in ulal an fraccién | in k’al an articulo 89
in k'al an Constitucion Politica de los Estados Unidos Mexicanos (Inkidh Uchbixtalab ti Lab Tém),
abal ka kaldhaj ani abal an atiklabchik kin putuw. U binal tin k'im&’ an Presidente ti Lab Tom, ti
Ciudad de México, Distrito Federal, ti 14 a julio ti 1992. Carlos Salinas de Gortari. - Firma.- El

Secretario de Gobernacion.- Fernando Gutiérrez Barrios.- Firma.

ARTICULOS TRANSITORIOS DE DECRETOS DE REFORMA
(ARTICULOS AXI U WAT ’ELK’1J K’AL | ABATNAXTALAB AXI U JALK ’UNAL)

ABATNAXTALAB abal ka jalk ’uyat ani ka punk ’unchat an Articulo 8o in k ’al an
Abatnaxtalab abal an Pilchik K ’ak’naxtalab axi Wa’'ats ani Jawa ’axé’ in T’ajal tin Wal an

Bichow.

Kaldhach ti Diario Oficial de la Federacion (Uw in k’'al an Eyal) ti 24 a abril ti 2006

ARTICULO UNICO. U punk’unchab an fraccion Ill an Articulo 8o in k’'al an Abatnaxtalab abal an

Pilchik K’ak’naxtalab axi Wa’ats ani Jawa’ axé’ in T’ajal tin Wal an Bichow. X&' in ulal antsé’:

TRANSITORIO

(Abatnaxtalab axi u wat ’elk’ij)

UNICO - Axé’ xi abatnaxtalab ne’ets kin ko’oy in jalbil jun i K’ich4j talbél tam ka kaldhaj al an

Diario Oficial de la Federacion (Uw in k'al an Eyal).

México, D.F., 21 a febrero ti 2006.- Diputada Marcela Gonzalez Salas P., Presidenta.- Senador
Enrique Jackson Ramirez, Presidente.- Diputado Marcos Morales Torres, Secretario.- Senadora

Sara |. Castellanos Cortés, Secretaria.- Firmas.”

Nand’ u binal axé’ xi ts’ejkadh kdw abal ku putuw jawa’ in ulal an fraccion | in k’al an articulo 89
in k'al an Constitucion Politica de los Estados Unidos Mexicanos (Inkidh Uchbixtalab ti Lab Tém),
abal ka kaldhaj ani abal an atiklabchik kin putuw. U binal tin K'im&’ an Presidente ti L4&b Tom, ti
Ciudad de México, Distrito Federal, ti 18 a Abril ti 2006. Vicente Fox Quesada. - Firma.- El

Secretario de Gobernacion.-Carlos Maria Abascal Carranza.- Firma.

